
15 -ാം കേരള നിയമസഭ

14 -ാം സമ്മേളനം

നക്ഷത്രചിഹ്നമിട്ട ചോദ്യം നം. 40 17-09-2025 - ൽ മറുപടിയ്ക്

ജി.എസ്.ടി. വരുമാനത്തിലുണ്ടാകുന്ന നഷ്ടം

ചോദ്യം ഉത്തരം

ശ്രീ. പി. ഉബൈദുള്ള ,
പ്രൊഫ. ആബിദ് ഹുസൈൻ തങ്ങൾ ,

ശ്രീ. ടി. വി. ഇബ്രാഹിം ,
ശ്രീ. നജീബ് കാന്തപുരം

ശ്രീ കെ എൻ ബാലഗോപാല്‍
(ധനകാര്യ വകുപ്പ് മന്ത്രി)

(എ) ജി. എസ്. ടി. സ്ലാബുകൾ രണ്ടായി കുറച്ചതുമൂലം
സംസ്ഥാനത്തിനുണ്ടാകുന്ന വരുമാന നഷ്ടം
എത്രയായിരിക്കുമെന്ന് കണക്കാക്കിയിട്ടുണ്ടോ;
വിശദമാക്കാമോ;

(എ) ജി. എസ്. ടി. നിരക്കുകൾ പരിഷ്ക്കരിക്കുന്നതു മൂലം
സംസ്ഥാനത്തിനുണ്ടാകുന്ന വരുമാന നഷ്ടം
എത്രയായിരിക്കുമെന്ന് കൃത്യമായി കണക്കാക്കുവാൻ
പ്രായോഗികമായി ബുദ്ധിമുട്ടുണ്ട് .

56-ാംമത് ജി.എസ്.ടി. കൗൺസിലിന്റെ ശുപാര്‍ശ
പ്രകാരം നിലവിലുള്ള ജി.എസ്.ടി. നിരക്കുകൾ
പരിഷ്ക്കരിക്കുന്നതിന് തീരുമാനിച്ചിട്ടുണ്ട്. അതിൻ
പ്രകാരം നിലവിലെ 12%, 28% നിരക്കുകൾ
ബാധകമാകുന്ന ചരക്കുകളുടെയും സേവനങ്ങളുടെയും
നിരക്കുകൾ 5%, 18%-ത്തിലേക്ക് കുറച്ചു
കൊണ്ടുവരുന്നതിനും, 28% ബാധകമായ സിൻ
ഗുഡ്സ്; അതായാത് ടുബാക്കോ, സിഗരറ്റ്,
പാൻമസാല തുടങ്ങിയവയ്ക്കും, ഉയർന്ന മൂല്യമുള്ള
വാഹനങ്ങൾക്കും സ്പെഷ്യൽ റേറ്റ് ആയ 40% നിരക്ക്
ഏർപ്പെടുത്തുവാനുമുള്ള തീരുമാനം കൗൺസിൽ
മീറ്റിങ്ങിൽ കൈക്കൊണ്ടിട്ടുണ്ട്. പുതിയ നിരക്കുകൾ
2025 സെപ്റ്റംബർ 22-ന്  നിലവിൽ വരുമെന്നാണ്
അറിയിച്ചിട്ടുള്ളത്. 

നിലവിലെ പരിഷ്ക്കരണം ജി.എസ്.ടി നിരക്കുകളിൽ
വലിയ തോതിൽ മാറ്റങ്ങൾ നടപ്പിലാക്കുവാൻ
തീരുമാനിച്ചിട്ടുള്ളതും പ്രസ്തുത നിരക്ക് മാറ്റത്തിൽ

നിരവധി ചരക്കു/സേവനങ്ങളുടെ നിരക്കുകൾ ഒരു
നിരക്കിൽ നിന്നും മറ്റൊന്നിലേക്ക് മാറുന്ന
സാഹചര്യവുമാണ് ഉള്ളത്. 

നിരക്കിലെ വ്യത്യാസങ്ങൾ കാരണം ചില
മേഖലകളിൽ ഉണ്ടാവാൻ സാധ്യതയുള്ള നികുതി
നിരക്കിലെ ‘ഇൻവേർഷൻ’ മൂലമുള്ള ബാധ്യത, നികുതി
ഘടനയിലെ മാറ്റങ്ങൾ വിപണിയിലെ
‘ഡിമാൻഡിൽ’ വരുത്തുന്ന മാറ്റം തുടങ്ങി വിവിധ

ഘടകങ്ങൾ ആശ്രയിച്ചാണ് നികുതിയിൽ കുറവ്/
കൂടുതൽ വരുമോ എന്നത് കണക്കാക്കുവാൻ
സാധിക്കുക. എന്നാൽ ഇത്തരം ഘടകങ്ങളെല്ലാം
പരിഗണിച്ച് നികുതി വരുമാനത്തിൽ ഉണ്ടാകുവാൻ
പോകുന്ന വ്യതിയാനം തിട്ടപ്പെടുത്തുന്നതിൽ
പ്രായോഗികമായി ബുദ്ധിമുട്ടുണ്ട്. 

കൂടാതെ, ജി.എസ്.ടി. റിട്ടേൺ ഫയലിംഗ്
സംവിധാനത്തിൽ സാധനങ്ങളുടെയും
സേവനങ്ങളുടെയും HSN/SAC കോഡ്
അടിസ്ഥാനത്തിലുള്ള വിശദമായ കണക്കുകൾ GST
പോർട്ടലിൽ കൃത്യമായി ലഭ്യമല്ലാത്തതിനാൽ,
വിശകലനത്തിന് ആവശ്യമായ വിവരങ്ങൾ
ശേഖരിക്കപ്പെടുന്നില്ല.

എങ്കിലും, ടി പരിഷ്ക്കരണത്തിൽ അനേകം
ചരക്കുകളുടെയും/സേവനങ്ങളുടെയും നിരക്കുകളിൽ
കുറവ് വരുത്തുവാൻ
തീരുമാനിക്കപ്പെട്ടിരിക്കുന്നതിനാലും, കേരള
സംസ്ഥാനത്തിന്റെ വരുമാന ഘടനയിൽ
ജി.എസ്.ടി. വരുമാനത്തിന്റെ പ്രധാന പങ്ക് നിലവിലെ
28%യും 18%യും വരുന്ന നികുതി നിരക്കിലുള്ള ചരക്കു
സേവനങ്ങളിൽ നിന്നാണ് ലഭിക്കുന്നത് എന്നതിനാലും
ഉപഭോക്തൃ സംസ്ഥാനം ആയ കേരളത്തിന് നഷ്ടം
ഉണ്ടാവും എന്നാണ് അനുമാനിക്കുന്നത്. കൂടാതെ
ഗുലാത്തി ഇൻസ്‌റ്റിറ്റ്യൂട്ട്‌ ഓഫ്‌ ഫിനാൻസ്‌ ആൻഡ്‌
ടാക്‌സേഷൻ (GIFT) അടക്കമുള്ള വിവിധ
ഫിനാൻഷ്യൽ സ്ഥാപനങ്ങളുടെ ഈ വിഷയത്തിൽ

ഉള്ള പഠനങ്ങൾ ചൂണ്ടിക്കാണിക്കുന്നത് നിലവിലെ
നികുതി നിരക്ക് പരിഷ്ക്കരണം രാജ്യത്താകമാനവും

കേരള സംസ്ഥാനത്തിലും നികുതി വരുമാനം
കുറയുന്നതിന് ഇടയാക്കും എന്നതാണ്.

     2018-19, 2019-20 വര്‍ഷങ്ങളിലെ ഇ-വേ ബില്‍
ഡേറ്റ പരിശോധിച്ചതിന്റെ അടിസ്ഥാനത്തില്‍

ചരക്കുനീക്കത്തില്‍ മാത്രം പ്രതിവര്‍ഷം 6300 കോടി
രൂപയുടെ വരുമാന നഷ്ടം ഉണ്ടായിട്ടുണ്ട്. ഗുലാത്തി

ഇന്‍സ്റ്റിറ്റ്യൂട്ടിന്റെ പഠനങ്ങള്‍ പ്രകാരം മൊത്തം

വരുമാന നഷ്ടം 8000-9000 കോടി രൂപയാകാന്‍
സാധ്യതയുണ്ടെന്ന് അനുമാനിക്കുന്നു.

(ബി) പ്രസ്തുത വരുമാന നഷ്ടം സംസ്ഥാനത്തിന്റെ

വികസന-ക്ഷേമ പ്രവർത്തനങ്ങളെ എപ്രകാരം
ബാധിക്കുമെന്നാണ് കരുതുന്നതെന്ന്
വ്യക്തമാക്കാമോ;

(ബി) ജി.എസ്‌.ടി. സ്ലാബുകൾ രണ്ടായി കുറച്ചതുമൂലം
സംസ്ഥാനത്തിനുണ്ടാകുന്ന വരുമാന നഷ്ടം
സംസ്ഥാനത്തിന്റെ വികസന-ക്ഷേമ
പ്രവര്‍ത്തനങ്ങളെ ബാധിക്കുന്നത്‌ ചൂണ്ടിക്കാട്ടി
പതിനാറാം ധനകാര്യ കമ്മീഷന് ഒരു അനുബന്ധ
മെമ്മോറാണ്ടം നല്‍കിയിട്ടുണ്ട്‌. പതിനാറാം ധനകാര്യ
കമ്മീഷന്‍ സംസ്ഥാനങ്ങള്‍ക്ക്‌ വരുമാന നഷ്ടം

പരിഹരിക്കാന്‍ ഭരണഘടനയുടെ 275 -ആം

അനുച്ഛേദ പ്രകാരം ഗ്രാന്റുകള്‍ ശിപാര്‍ശ
ചെയ്യേണ്ടതാണ്‌ എന്നും കേരളത്തിന്‌  0.5%
ജി.എസ്‌.ഡി.പി. വരെ അധിക വായ്പാ പരിധി
അനുവദിക്കണം എന്നും മെമ്മോറാണ്ടത്തിലൂടെ

അഭ്യര്‍ത്ഥിച്ചിട്ടുണ്ട്‌. പ്രസ്തൃത മെമ്മോറാണ്ടത്തിന്റെ

പകര്‍പ്പ്‌ അനുബന്ധമായി ചേര്‍ക്കുന്നു.

(സി) ഇക്കാര്യത്തിൽ കേന്ദ്ര സർക്കാരിൽ നിന്നും
നഷ്ടപരിഹാരം നേടിയെടുക്കാൻ
ശ്രമിക്കുന്നുണ്ടോയെന്നും ഇതിനായി എന്തെല്ലാം
നടപടികൾ സ്വീകരിക്കാനാണ് ഉദ്ദേശിക്കുന്നതെന്നും
വ്യക്തമാക്കാമോ?

(സി) ജി.എസ്.ടി. നികുതി ഘടനയിൽ വരുന്ന മാറ്റം മൂലം
സംസ്‌ഥാനത്തിന്‌ നികുതി നഷ്ടമുണ്ടാകുമെന്ന്
വിലയിരുത്തിക്കൊണ്ട് വരുമാന നഷ്ടം നികത്താൻ

വേണ്ടിയുള്ള മാർഗ്ഗങ്ങൾ സ്വീകരിച്ചുപോരുന്നുണ്ട്. 

2025 ഓഗസ്റ്റ് 20, 21 തീയതികളിൽ നിരക്കുകൾ
ഏകീകരിക്കുന്നതിനുള്ള മന്ത്രിതല ഉപസമിതി യോഗം
ചേർന്നിരുന്നു. പ്രസ്തുത യോഗത്തിൽ കേന്ദ്ര സർക്കാർ
മുന്നോട്ടു വെച്ച നിരക്കുകൾ ഏകീകരിക്കുന്നതിനുള്ള
പ്രൊപ്പോസൽ സമിതി ചർച്ച ചെയ്യുകയും
ജനങ്ങൾക്ക് പ്രയോജനപ്പെടുന്ന തരത്തിലുള്ള നികുതി
പരിഷ്ക്കാരത്തെ കേരളം ഉൾപ്പടെയുള്ള എല്ലാ
സംസ്ഥാനങ്ങളും അംഗീകരിക്കുകയും ചെയ്തിരുന്നു.
എന്നാല്‍ നികുതിയിളവ് സാധാരണ
ഉപഭോക്താക്കള്‍ക്ക് ലഭിക്കണമെന്നും വന്‍കിട
കമ്പനികള്‍ കൊള്ളലാഭമെടുക്കുന്നത് തടയണമെന്നും
കേരളം ആവശ്യപ്പെട്ടിട്ടുണ്ട്. വില കൂടിയ ലക്ഷ്വറി
ഇനങ്ങള്‍ക്ക് ഉയര്‍ന്ന നികുതിയും, സാധാരണക്കാര്‍
ഉപയോഗിക്കുന്ന ഉല്പന്നങ്ങള്‍ക്ക് കുറഞ്ഞ നികുതിയും
എന്നതാണ് ശരിയായ നികുതി നയം എന്നും കേരളം
അഭിപ്രായം രേഖപ്പെടുത്തുകയുണ്ടായി. നികുതി
പരിഷ്ക്കരണം വഴി സംസ്ഥാനങ്ങളുടെ നഷ്ടം
പരിഹരിക്കുവാന്‍ നഷ്ട പരിഹാരവും
ആവശ്യപ്പെട്ടിരുന്നു. എന്നാൽ ടി പരിഷ്ക്കരണത്തിലൂടെ

സംസ്ഥാനങ്ങൾക്ക് വരുന്ന നികുതിയിലെ കുറവ്
എപ്രകാരം നികത്തും എന്നൊരു നിർദ്ദേശം
കേന്ദ്രസർക്കാർ സമർപ്പിച്ച പ്രൊപ്പോസലിൽ ഇല്ല
എന്നത് ഉപസമിതിയിലെ എല്ലാ അംഗങ്ങളും
ചൂണ്ടിക്കാണിക്കുകയും ചെയ്തിരുന്നു. കേന്ദ്ര
സർക്കാരിന്റെ പ്രൊപ്പോസലിൽ നികുതി നഷ്ടം
നികത്തുവാനുള്ള നിർദ്ദേശം ഇല്ലാത്തതിനാൽ 2025
ഓഗസ്റ്റ് 29 ന് എട്ട് സംസ്ഥാനങ്ങളിലെ ധനകാര്യ
മന്ത്രിമാർ യോഗം ചേരുകയും നികുതി നഷ്ടം
നികത്തുവാനുള്ള നിർദ്ദേശങ്ങൾ ഉൾപ്പെടുത്തിയ ഒരു
പ്രൊപ്പോസൽ കൗൺസിലിന്റെ പരിഗണനയ്ക്ക്
കൊണ്ടുവരുവാൻ നടപടികൾ എടുക്കുകയും ചെയ്തു.
എന്നാൽ ടി ആവശ്യങ്ങളൊന്നും പരിഗണിക്കാതെ
നികുതി പരിഷ്ക്കരണത്തിനുള്ള യൂണിയൻ
പ്രൊപ്പോസൽ ജി.എസ്.ടി. കൗൺസിൽ

തീരുമാനിക്കുകയാണുണ്ടായത്. മേൽ
സാഹചര്യത്തില്‍ വരുമാന നഷ്ടം നികത്താൻ

വേണ്ടിയുള്ള തുടർ മാർഗ്ഗങ്ങൾ
സ്വീകരിച്ചുപോരുന്നുണ്ട്.

സെക്ഷൻ ഓഫീസർ

